
Sehemu A inatathmini Stadi ya Kusikiliza na Kuzungumza. Inajumuisha mazoezi matatu: 

 i. Mazungumzo ya ana kwa ana 

 ii. Ufahamu wa Kusikiliza 

 iii. Kusoma kwa sauti 

 

MUDA: Dakika 15 kwa kila mwanafunzi. 

 

Maagizo ya jumla 

1. Mwalimu awafahamishe wanafunzi wote kwamba mazoezi yote katika sehemu hii 

yatakuwa tathmini ya ana kwa ana. Kila mwanafunzi atakuwa na zamu yake ya 

kutathminiwa; mmoja baada ya mwingine. 

2. Mwalimu awafahamishe wanafunzi wote kwamba karatasi hii ina mazoezi matatu:  

i. Mazungumzo ya ana kwa ana 

ii. Ufahamu wa Kusikiliza  

iii. Kusoma kwa Sauti 

3. Mwanafunzi aandaliwe kiti au dawati kutazamana na mwalimu. 

4. Mwalimu atangulize kila zoezi na amfahamishe mwanafunzi matarajio ya kila zoezi. 

5. Mwalimu amfahamishe mwanafunzi kukamilika kwa kila zoezi. 

6. Mwalimu atathmini umilisi wa mwanafunzi kwa mujibu wa mwongozo wa  kutathminia 

pamoja na kuweka rekodi. 

ZOEZI IA: MAZUNGUMZO YA ANA KWA ANA 

         Maagizo maalum 

i. Andaa mazingira mazuri ya tathmini kwa kumkaribisha mwanafunzi. 

ii. Mwamkue na kumwomba akae. 

iii. Jitambulishe kwake kwa kusema, ‘Mimi ni mwalimu________________’.  

iv. Muulize jina lake. 

v.  Anza tathmini kwa kusema,  

Kila mwanafunzi ana uwezo na vipaji vya kipekee vinavyomfanya kuwa wa thamani. 

Kujithamini humsaidia mwanafunzi kujiamini, kufanya maamuzi mazuri na kushirikiana vyema 

na wengine. Leo ningependa tuzungumzie jinsi unavyojiona na kujithamini. 

 

1. Taja jambo moja unaloweza kufanya vizuri shuleni? 

(Mwanafunzi ajibu) 

______________________________________________________________________________ 

2. Mwalimu amekusifu mbele ya darasa kwa kufanya jambo ulilotaja hapo juu. Utahisi vipi na 

kwa nini? 

(Mwanafunzi ajibu) 

______________________________________________________________________________ 

 

3. Ikiwa umeshindwa kufanya vizuri katika shughuli fulani darasani, utafanya nini ili uendelee 

kujiamini na kuboresha uwezo wako? 

(Mwanafunzi ajibu) 

______________________________________________________________________________ 

 

 

4. Rafiki yako amekuambia kuwa hana uwezo wa kufanya vizuri shuleni. Utampa ushauri gani ili 

kumwonyesha umuhimu wa kujithamini? 

(Mwanafunzi ajibu) 

______________________________________________________________________________ 

         Geuza ukurasa 

ZOEZI IB: UFAHAMU WA KUSIKILIZA 

     Maagizo maalum 

i. Msomee mwanafunzi kifungu kifuatacho mara mbili.  

ii. Mjulishe kuwa atajibu maswali baada ya kusomewa kifungu mara ya pili. 

Vifaa vya kidijitali vimeleta mabadiliko makubwa katika mawasiliano ya kila siku. Leo, watu 

wengi hutumia vifaa vya kidijitali kama vile tarakilishi na rununu kuwasiliana kwa haraka. 

Wanafunzi nao wanaweza kushiriki kazi za shuleni na kujifunza kupitia majukwaa ya 

mtandaoni. Walimu pia hutumia vifaa hivi kutoa maelekezo na kuwafikia wanafunzi kwa urahisi. 

Kadhalika familia na marafiki wanaoishi mbali wanaweza kuwasiliana kwa simu za video na 

ujumbe wa papo hapo.  

Matumizi ya vifaa vya kidijitali yanahitaji kila mmoja kuwajibika. Wanaotumia vifaa hivi 

wanapaswa kulinda taarifa zao binafsi na kuepuka kutumia muda mwingi kupita kiasi katika 

mtandao. Vifaa hivi vinapotumiwa kwa njia sahihi huwa na manufaa mengi katika kuimarisha 

mawasiliano. Vilevile huokoa muda na kurahisisha upatikanaji wa habari katika jamii. Hivyo, 

tufahamu kuwa vifaa vya kidijitali vina mchango mkubwa katika maisha ya kisasa ila tunahitaji 

kuvitumia kwa makini. 

5. Jamii ya sasa hutumia vifaa vya kidijitali kwa manufaa gani?   

(Mwanafunzi ajibu) 

________________________________________________________________________ 

6. Mwalimu shuleni anaweza kutumia vifaa vya kidijitali kwa njia mbalimbali. Eleza namna 

anavyoweza kuvitumia kufundishia? 

(Mwanafunzi ajibu) 

________________________________________________________________________ 

7. Unadhani ni  yapi yatakukumba iwapo utatoa taarifa zako za binafisi mtandaoni?  

(Mwanafunzi ajibu) 

____________________________________________________________________ 

 

8. Neno jingine lenye maana sawa na makini ni  __________________________________ 

( mwanafunzi ajibu) 

ZOEZI 2 :  KUSOMA KWA SAUTI 

Maagizo maalum 

i.   Mfahamishe mwanafunzi matarajio ya Zoezi la Kusoma. (Zingatia mwongozo wa kutathminia 

Kusoma kwa sauti). 

ii. Mpe mwanafunzi nakala atakayoisoma kwa sauti. 

iii. Mwanafunzi anaposoma, sikiliza na kurekodi idadi ya maneno anayosoma kwa muda wa 

dakika moja. 

iv. Onyesha kwa mshazari (/) mahali mwanafunzi alipofikia kusoma dakika moja ikikamilika. 

v. Mruhusu mwanafunzi kusoma mpaka mwisho wa kifungu. 

vi. Pigia mstari maneno yote ambayo mwanafunzi atashindwa kuyasoma au kuyatamka vizuri. 

vii. Rekodi idadi ya maneno ambayo mwanafunzi ameweza kusoma kwa usahihi kwa dakika moja. 

(Baada ya kuondoa yaliyotamkwa vibaya au/na aliyoshindwa kutamka)  

viii.  Rekodi viwango vya umilisi wa mwanafunzi kwa kuzingatia mwongozo uliopewa.  

ix. Hakikisha una nakala ya kurekodia tathmini hii. (Iwe na majina ya wanafunzi wote.) 

x. Ukiwa tayari kuanza tathmini, sema,  

‘‘Sasa naomba unisomee kifungu hiki kwa sauti.’’ 

 

Mwalimu amwambie mwanafunzi asome kifungu kifuatacho kwa 

sauti. 

Ulanguzi wa binadamu ni tatizo kubwa ambalo linakiuka haki za10 

binadamu na kuathiri jamii kwa njia mbalimbali. Ili kukabiliana na20 

tatizo hilo, ni muhimu kuelimisha umma kuhusu hatari zake. Vilevile 

30yafaa kuzifahamu na kuzitambua mbinu zinazotumiwa na walanguzi. 

Serikali inapaswa40 kuimarisha sheria na kuhakikisha wahusika 

wanakamatwa, kufikishwa mahakamani na kuhukumiwa50 inavyostahili. 

Inabidi wahusika hao hao kuwafichua washirika wao ili nao60 wachukuliwe 

hatua inayofaa. Isitoshe raia wanafaa kushirikiana na asasi za70 

kiusalama, mashirika ya kijamii na hata  vyombo vya habari ili80 kuripoti 

visa vya ulanguzi mapema.  

Wazazi na walezi wanafaa kuwa90 macho kuhakikisha usalama wa 

watoto//95wao umedumishwa. Ni muhimu pia100 wazazi na walezi 

kuwashauri watoto wao kuhusu namna ya kuwatambua110 watu wenye nia 

ya kuwalangua.  

Ni vyema kuhamasisha wanajamii wote120 kuhusu njia za kuzumbua riziki. 

Hii ni kwa sababu aghalabu130 umaskini huchangia pakubwa visa vya 

ulanguzi wa binadamu. Iwapo kila140 mwanajamii atawajibika na kuchukua 

hatua mapema, tunaweza kupunguza na hatimaye150 kukomesha ulanguzi 

wa binadamu katika jamii zetu157.  

            

 

 

HUU NDIO UKURASA WA MWISHO ULIOPIGWA CHAPA. 


